
КОМИ РЕСПУБЛИКАСА ЮРАЛЫСЬЛÖН ИНДÖД

"Административно-территориальнöй да муниципальнöй тэчаслысь могъяс збыльмöдан пöрадок йылысь, Коми Республикаын географическöй да мукöд объектлы ним сетöм йылысь" Коми Республикаса Оланпаслысь 9 статья збыльмöдöм кузя мераяс йылысь
"Административно-территориальнöй да муниципальнöй тэчаслысь могъяс збыльмöдан пöрадок йылысь, Коми Республикаын географическöй да мукöд объектлы ним сетöм йылысь" Коми Республикаса Оланпас збыльмöдöм могысь шуа:
1. Вынсьöдны:

Государственнöй да общественнöй уджалысьяслысь, наукаса да культураса уджалысьяслысь, мукöд нимöдана йöзлысь  уличаяслы, изэрдъяслы да олан пункт юкöнъяслы, государственнöй да муниципальнöй предприятиеяслы да учреждениеяслы ним сетöмын, налы выль ним сетöмын пöрадок йылысь положение – 1 №-а содтöд серти;
Коми Республикаса нималана уджалысьяс йылысь, мукöд нимöдана йöз йылысь нэм кежлö паметь кольöм могысь мемориальнöй пöвъяс пуктан пöрадок йылысь положение – 2 №-а содтöд серти.
2. Тайö Индöдыс вынсялö сійöс кырымалан лунсянь.

Коми Республикаса Юралысь                                                              В.Торлопов

Сыктывкар

2007 вося июль 13 лун

57 №
ВЫНСЬÖДÖМА
Коми Республикаса Юралысьлöн 

2007 во июль 13 лунся 57 №-а Индöдöн

(1 №-а содтöд)

Государственнöй да общественнöй уджалысьяслысь, наукаса да культураса уджалысьяслысь, мукöд нимöдана йöзлысь  уличаяслы, изэрдъяслы да олан пункт юкöнъяслы, а сідзжö государственнöй да муниципальнöй предприятиеяслы да учреждениеяслы ним сетöмын,  налы выль ним сетöмын пöрадок йылысь

ПОЛОЖЕНИЕ
1. Государственнöй да общественнöй уджалысьяслöн, наукаса да культураса уджалысьяслöн, мукöд нимöдана йöзлöн  нимыс уличаяслы, изэрдъяслы да олан пункт юкöнъяслы, а сідзжö государственнöй да муниципальнöй предприятиеяслы да учреждениеяслы  вермö сетсьыны, кыдзи овлö, сöмын налöн кулöм бöрын да сöмын торъя лоöмторъяс дырйи на йылысь нэм кежлö паметь кольöм могысь.
2. Государственнöй да общественнöй уджалысьяслысь, наукаса да культураса уджалысьяслысь, мукöд нимöдана йöзлысь  уличаяслы, изэрдъяслы да олан пункт юкöнъяслы, государственнöй да муниципальнöй предприятиеяслы да учреждениеяслы ним сетöм, а сідзжö налы выль ним сетöм йылысь решение примитсьö Коми Республикаса Юралысьöн.

3. Государственнöй да общественнöй уджалысьяслысь, наукаса да культураса уджалысьяслысь, мукöд нимöдана йöзлысь  уличаяслы, изэрдъяслы да олан пункт юкöнъяслы, а сідзжö государственнöй да муниципальнöй предприятиеяслы да учреждениеяслы ним сетöм, выль ним сетöм йылысь вöзйöмъяс сетысь водзмöстчысьясöн вермöны лоны Коми Республикаса государственнöй власьт органъяс, Коми Республикаса государственнöй органъяс, меставывса асвеськöдлан органъяс, общественнöй организацияяс, Коми Республика мутасын олысь Россия Федерацияса граждана (водзö – водзмöстчысь).
4. Государственнöй да общественнöй уджалысьяслысь, наукаса да культураса уджалысьяслысь, мукöд нимöдана йöзлысь  уличаяслы, изэрдъяслы да олан пункт юкöнъяслы, а сідзжö государственнöй да муниципальнöй предприятиеяслы да учреждениеяслы ним сетöм, выль ним сетöм йылысь вöзйöмъяс  видлалöм могысь Коми Республикаса культура да национальнöй политика министерствоö (водзö – Министерство) водзмöстчысь сетö татшöм документъяс:

1) государственнöй да общественнöй уджалысьяслысь, наукаса да культураса уджалысьяслысь, мукöд нимöдана йöзлысь  уличаяслы, изэрдъяслы да олан пункт юкöнъяслы, а сідзжö государственнöй да муниципальнöй предприятиеяслы да учреждениеяслы ним сетöм,  выль ним сетöм йылысь водзмöстчысьлöн ходатайство;

2) подулалöм, кöні эмöсь морт йылысь стöч юöръяс, олан  туйын торъя кадколастъяс либö уджсикас серти тайö либö мöд местакöд йитчöм удж, кöні сылöн нимöн вöзйыссьö нимтыны улича, изэрд, олан пунктлысь юкöн, государственнöй либö муниципальнöй предприятие либö учреждение;
3) индöм вöзйöмъяс йылысь лöсялана мутасса йöзлöн урчитöм пöрадок серти вайöдöм видзöдлас;

4) государственнöй да общественнöй уджалысьяслысь, наукаса да культураса уджалысьяслысь, мукöд нимöдана йöзлысь  уличаяслы, изэрдъяслы да олан пункт юкöнъяслы, а сідзжö государственнöй да муниципальнöй предприятиеяслы да учреждениеяслы ним сетöмкöд, а сідзжö налы выль ним сетöмкöд йитчöм рöскод рöштшöт да сьöмöн могмöдан источникъяс.
5. Министерство видлалö сетöм материалъяс 30 лун чöжöн. Колö кö содтöд материал, видлалан да прöверитан кадколастыс вермö нюжöдсьыны Министерствоса юрнуöдысьöн, но 30 лунысь оз дырджык кежлö.

Материалъяс видлалігöн да прöверитігöн Министерстволöн эм право корны  урчитöм пöрадок серти водзмöстчысьлысь тайö могсö збыльмöдöм вылö колана юöр да материалъяс.

6. Материалъяс видлалöм бöрын кывкöртöд кузя Министерство лöсьöдö  Коми Республикаса Юралысьлысь лöсялана решение бала да сетö сійöс урчитöм пöрадок серти Коми Республикаса Юралысьлы видлалöм вылö.

ВЫНСЬÖДÖМА

Коми Республикаса Юралысьлöн

2007 во июль 13 лунся 57 №-а Индöдöн

(2 №-а содтöд)
Коми Республикаса нималана уджалысьяс, мукöд нимöдана йöз йылысь нэм кежлö паметь кольöм могысь мемориальнöй пöвъяс пукталан пöрадок йылысь
ПОЛОЖЕНИЕ
1. Мемориальнöй пöв пуктöмыс лоö Коми Республикаын нималана уджалысьяс, мукöд нимöдана йöз йылысь нэм кежлö паметь колян формаясысь öтиöн.

Мемориальнöй пöвъяс пуктыссьöны административнöй керкаяслöн, олан керкаяслöн, стрöйбаяслöн, сооружениеяслöн фасадын, административнöй керка интерьеръясын, паркъясын да скверъясын, историческöй событиеяскöд, индöм йöзлöн олöмкöд да уджкöд йитчöм паметь местаясын.

 2. Мемориальнöй пöвъяс пуктыссьöны морт, код йылысь паметьсö кöсйöны кольны нэм кежлö, кулöм бöрын 5 воысь оз водзджык.

3. Мемориальнöй пöв пуктöм йылысь решение примитсьö Коми Республикаса Юралысьöн.
4. Мемориальнöй пöв пуктöм йылысь вöзйöмъяс сетысь водзмöстчысьясöн вермöны лоны Коми Республикаса государственнöй власьт органъяс, Коми Республикаса государственнöй органъяс, меставывса асвеськöдлан органъяс, общественнöй организацияяс, Коми Республика мутасын олысь Россия Федерацияса граждана (водзö – водзмöстчысь).

5. Мемориальнöй пöв пуктöм йылысь вöзйöмъяс видлалöм могысь водзмöстчысьöн ыстыссьöны Коми Республикаса культура да национальнöй политика министерствоö (водзö – Министерство) татшöм документъяс:

1) мемориальнöй пöв пуктöм йылысь водзмöстчысьлöн ходатайство;

2) подулалöм, кытчö пырöны историко-биографическöй справка, архивнöй либö музейнöй материалъяс либö налöн копияяс, мый эскöдöны нэм кежлö паметьö колян мортлысь заслугаяс;
3) мемориальнöй пöв вылын гижöд, инпас да пуктан места кузя вöзйöмъяс;

4) керка, стрöйба, сооружение, кутшöмлöн фасадын либö жырйын артыштöма пуктыны мемориальнöй пöв, кутысьлöн либö мортлöн, кодлöн керкаыс, стрöйбаыс, сооружениеыс лоö овмöс нуöдан либö оперативнöя веськöдлан право вылын, гижöда сöгласие;

5) Коми Республикаса архитектура, стрöитчöм да коммунальнöй овмöс министерстволöн согласование;
6) мемориальнöй пöв проектируйтöм, вöчöм да пуктöм кузя уджъяс вылö рöскод рöштшöт да сьöмöн могмöдан источникъяс.

6. Министерство видлалö сетöм материалъяс 30 лун чöжöн. Колöны кö содтöд материалъяс, видлалан да прöверитан кадколастыс вермас нюжöдсьыны Министерствоса юрнуöдысьöн, но 30 лунысь оз дырджык кежлö.

Материалъяс видлалігöн да прöверитігöн Министерстволöн эм право корны урчитöм пöрадок серти тайö могсö збыльмöдöм вылö колана юöръяс да материалъяс.

7. Материалъяс видлалöм бöрын кывкöртöд кузя Министерство лöсьöдö Коми Республикаса Юралысьлысь лöсялана решение бала да ыстö сійöс урчитöм пöрадок серти Коми Республикаса Юралысьлы видлалöм вылö.
8. Мемориальнöй пöв пуктöм вылö Коми Республикаса республиканскöй бюджет тшöт весьтö рöскод сьöмöн могмöдöм дырйи Министерство сетö сьöмсö мемориальнöй пöвсö  проектируйтöм, вöчöм да пуктöм вылö.

9. Колö кö нуöдны уджъяс мемориальнöй пöв либö керка, стрöйба, сооружение, кутшöмлöн фасадын либö жырйын пуктöма мемориальнöй пöв, дзоньталöм да выльмöдöм кузя, вермöны мемориальнöй пöвсö перйывны. Мемориальнöй пöв перйöм вылö рöскодсö вештасны юридическöй кывкутысьяс либö йöз, кодъяс пуктісны  мемориальнöй пöвсö.

Комиöдіс   Афанасьева   Е.Е.

6 977 пас

